
REPUBLIKA E SHQIPËRISË
KOMISIONI QENDROR I ZGJEDHJEVE

________________________________________________________________
V E N D I M

PËR MIRATIMIN E PROCEDURAVE PËR MBLEDHJEN, ADMINISTRIMIN DHE PUBLIKIMIN E INFORMACIONIT PËR PJESËMARRJEN NË ZGJEDHJE DITËN E VOTIMIT
Komisioni Qendror i Zgjedhjeve, në mbledhjen e tij të datës 02.12.2010, me pjesëmarrjen e:

RISTANI

Kryetar

Dëshira
SUBASHI

Anëtar

OSMANAJ

Anëtar

Klement    
ZGURI   

Anëtar

Pandeli
VARFI


Anëtar

Vera

SHTJEFNI

Anëtar

shqyrtoi çështjen me:

OBJEKT:
Miratimi i procedurave për mbledhjen, administrimin dhe publikimin e informacionit për pjesëmarrjen në zgjedhje ditën e votimit.
BAZA LIGJORE:
Neni 21, pika 1 dhe 2, i ligjit nr.10019, datë 29.12.2008 “Kodi Zgjedhor i Republikës së Shqipërisë”.
KQZ pasi shqyrtoi dokumentacionin e paraqitur dhe dëgjoi diskutimet e përfaqësuesve të partive politike

VËREN

Në Kodin Zgjedhor nuk ka dispozita që urdhërojnë publikimin e pjesëmarrjes në zgjedhje ditën e votimit. Në zgjedhje të mëparshme KQZ ka tentuar të japë informacion në dinamik për pjesëmarrjen në zgjedhje ditën e votimit, por për arsye të ndryshme nuk është arritur të realizohet plotësisht. Për zgjedhjet e ardhshme është menduar që ky informacion të mblidhet nëpërmjet telefonit celular nga KQV në KZAZ dhe mandej nga kjo e fundit në KQZ.
Për këtë Komisioni Qendror i Zgjedhjeve, mbështetur në nenin 21, pika 1 dhe 2, të ligjit Nr.10019, datë 29.12.2008 “Kodi Zgjedhor i Republikës së Shqipërisë”, 

V E N D O S I :
1) Ditën e zgjedhjeve të jepet informacion për pjesëmarrjen e zgjedhësve në votim sipas procedurave të mëposhtme:

a) KZAZ-ja çdo tre orë, pas orës 7-00 të hapjes së votimit, kërkon dhe merr nga sekretari i KQV-së përkatëse numrin e zgjedhësve që kanë votuar  deri në atë moment. Në mbylljen e votimit KZAZ i kërkon KQV-së numrin e përgjithshëm të zgjedhësve që kanë votuar në atë QV dhe sa nga këta votues janë femra.
b) Në kompjuterin e KZAZ-së shënohen shifrat e marrë nga sekretarët e KQV-ve në vendin përkatës në tabelën sipas Lidhjes 1, bashkalidhur këtij Vendimi. Jo më vonë se 30 minuta nga koha e marrjes së informacionit, të përcaktuar në pikën (a) të këtij Vendimi, nga qendrat e votimit, KZAZ njofton në KQZ numrin e përgjithshëm të  zgjedhësve që kanë votuar deri në atë moment, duke dhënë, në se ka, dhe QV-të që për ndonjë arsye nuk kanë dhënë informacion. Në mbylljen e votimit njoftohet dhe shifra e femrave që kanë votuar. 
c) KQZ me marrjen e informacionit për pjesëmarrjen në zgjedhje nga të gjitha KZAZ-të, sistemon atë në bazën e të dhënave dhe e publikon  në dinamik deri në përfundim të votimit, në sallën e mediave dhe në faqen e KQZ-së në internet. Informacioni jepet në shifër absolute dhe në përqindje, në rang ZAZ-je, Qarku dhe rang vendi.
2. Transmetimi i informacionit për pjesëmarrjen në zgjedhje gjatë ditës së votimit të jepet me mesazh zanor me anë të telefonit celular dhe kur është e mundur edhe në rrugë elektronike. Për këtë, partitë politike që propozojnë për emërimin e sekretarit të KQV-së, krahas të dhënave të tjera, të japin në KZAZ dhe numrin e telefonit celular të tyre.
3. Sekretari i KQV-së dhe sekretari i KZAZ-së janë përgjegjës për dhënien e informacionit për pjesëmarrjen në zgjedhje ditën e votimit. 

4. Pranë çdo KZAZ-je caktohet një ndihmës teknik i sekretarit të KZAZ-së për të kryer veprimet nën drejtimin e këtij të fundit, sipas procedurave të përshkruara në këtë Vendim.  

Ky vendim hyn në fuqi menjëherë.
Lidhja 1

                              Nr . 42 i vendimit                           Data  02.12.2010 e vendimit

Për miratimin e procedurave  për mbledhjen, administrimin dhe publikimin e informacionit për pjesmarrjen në zgjedhje ditën e votimit.

